Талғат Тәнібаев 
Жарқын болашаққа бастайтын бағдарлама 
облыс активінің отырысында талқыланды 
Людмила ГРИВЕННАЯ, М.Қозыбаев атындағы Солтүстік Қазақстан мемлекеттік университеті Қазақстан халқы Ассамблеясы кафедрасының меңгерушісі:

– Мемлекет басшысы ортақ шаңырағымыздағы бірлік пен келісімді сақтау арқылы ғана қоғамның алға қадам басатынын айтудан жалыққан емес. Биылғы Жолдауында да Елбасы жаһандық сынақтардан тек мықты мемлекеттер мен жұдырықтай жұмылған халықтар ғана өте алатынын жеткізді. Елімізде қоғамдық келісімді сақтауда айрықша рөлге ие Қазақстан халқы Ассамблеясының келер жылы 20 жылдығы аталып өтілмек. Мемлекет басшысы бұл мерейтойлық датаны атап өту кезінде рухани мықты және толерантты болуға шақырды. 

Жоғары оқу орнының жанынан ашылған Қазақстан халқы Ассамблеясы кафедрасы университет жұмысына ғылыми үлесін қосып, этносаралық және конфессияаралық қарым-қатынас орнату мәселесі бойынша мемлекеттік және қоғамдық мекемелерге әдістемелік көмек көрсету мақсатында жұмыс істеуде. Елдің тұтастығы мен бірлігі, татулығы мен тыныштығы қашан да ең басты назарда болмақ.

Екатерина СТАРОСТИНА, М.Қозыбаев атындағы Солтүстік Қазақстан мемлекеттік университетінің 3-курс студенті:

– Біз, өңір жастары, Елбасы Жолдауын ерекше ынтызарлықпен тыңдадық. Елбасы жастарға үлкен үміт артып, “Мәңгілік Ел” идеясын жүзеге асыру міндеті жас буынға жүктелгенін айтты. “Жастар – біздің болашағымыздың тірегі” деген Мемлекет басшысының барлық бастамаларын қолдап, оның сенімінен шығуға барынша тырысатын боламыз! 

